
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
------ 2020թվականի  N ------Ն
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
     Համաձայն «Հայաստանի Հանրապետության 2020 թվականի պետական բյուջեի մասին» օրենքի 9-րդ հոդվածի 6-րդ կետի, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և 23-րդ հոդվածի 3-րդ կետի՝ Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում կատարել փոփոխություններ՝ ավելացնելով եկամուտները և ծախսերը 3,488,200.7 հազ. դրամով՝ համաձայն NN 1, 2 , 3 հավելվածների:
    2. «Հայաստանի Հանրապետության 2020 թվականի պետական բյուջեի մասին» օրենքում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 2, 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3, 4, 5, 6 և 7 հավելվածների:       
     3. Սահմանել, որ սույն որոշման NN 3-7 հավելվածներով նախատեսված գումարները ուղղվելու են Հայաստանի Հանրապետության Կրթության, գիտության, մշակույթի և սպորտի նախարարության ենթակա ՊՈԱԿ-ների նախորդ տարիների ավելացված արժեքի հարկի գծով հարկային պարտավորությունների մարմանը` համաձայն N 4 հավելվածի: 
  4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ						          Ն. ՓԱՇԻՆՅԱՆ
           ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Իրավական ակտի ընդունման անհրաժեշտությունը (նպատակը)
ՀՀ կառավարության որոշման նախագծով Հայաստանի Հանրապետության կրթության գիտության մշակույթի և սպորտի նախարարությանը նախատեսվում է պետական բյուջեից հատկացնել համապատասխան գումար՝ այդ կազմակերպություններում ավելացված արժեքի հարկի  առաջացած հարկային պարտավորությունները մարելու նպատակով, որոնք առաջացել են ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունների 2016 - 2018 թվականների  գործունեության  ժամանակահատվածում:
Ավելացված արժեքի հարկի գծով հարկային պարտավորությունները (3488200.7 հազ. դրամ) ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպություններին 2016-2018 թվականներին ՀՀ պետական եկամուտների կոմիտեի կողմից սահմանված կարգով իրականացված բյուջեի հետ փոխհարաբերությունների և հարկային մարմնի  կողմից վերահսկվող ՀՀ օրենսդրության առանձին պահանջների կատարման ճշտության ստուգման՝ «Ավելացված արժեքի հարկի հաշվարկի» (կամերալ հարկային ստուգման) արդյունքներով, ՀՀ պետական եկամուտների կոմիտեի ստուգումների կազմակերպման և դիտարկման վարչության կողմից արձանագրված ակտերով և ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունների ներկայացրած գրությունների:
Այդ պարտավորությունները վերաբերում են 2016- 2018 թթ. ՀՀ պետական բյուջեից տրամադրված դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հատկացումներին, որոնք տվյալ ժամանակահատվածում  չեն  տրամադրվել ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպություններին ինչպես նաև ՀՀ պետական եկամուտների կոմիտեի կողմից ստուգման արդյունքում արձանագրած ակտերին:
Հայաստանի Հանրապետության կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունները պարտաճանաչ կերպով կատարել և կատարում են ընթացիկ հարկային պարտավորությունները, սակայն կազմակերպությունների ԱԱՀ-ով գծով  հարկային բեռն օրեցօր մեծանում է, քանի որ հաշվարկվում  են տուժեր և տուգանքներ:
2.Առաջարկվող կարգավորման բնույթը
ՀՀ կառավարության որոշման նախագծով նախատեսված պետական բյուջեից հատկացված 3488200.7 հազ. դրամ գումարով կմարվի այդ կազմակերպությունների ավելացված արժեքի հարկի  պարտավորությունները:

3.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության գիտության մշակույթի և սպորտի նախարարության մասնագետների կողմից:
4. Ակնկալվող արդյունքը
Որոշման ընդունման արդյունքում ՀՀ կրթության, գիտության, մշակույթի և սպորտի նախարարության ենթակա պետական ոչ առևտրային կազմակերպությունները կմարեն կուտակված հարկային բեռը: 

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ                               ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2020 թվականի պետական բյուջեում  և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ վերջիններում փոփոխություն կատարելու անհրաժեշտություն չի առաջանա:


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտների և ծախսերի, ինչպես նաև համայնքային բյուջեների եկամուտների և ծախuերի վրա կունենա չեզոք ազդեցություն:
        
          Նախարար՝                                          Ա. ՀԱՐՈՒԹՅՈՒՆՅԱՆ

ԱՄՓՈՓԱԹԵՐԹ
Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:

	Առարկության,
Առաջարկության հեղինակը,
Գրության ստացման ամսաթիվը,
Գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները


	1
	2
	3
	4

	1.  ՀՀ Ֆինանսների նախարարություն 17.02.2020  թիվ 01/8-3/2108-2020 գրություն
	Միաժամանակ, հաշվի առնելով այն հանգամանքը, որ Նախագծին կից ներկայացված նյութերից հնարավոր չէ հստակ պատկերացում կազմել ՀՀ պետական բյուջեի շրջանակներում տեղաբաշխվող սուբսիդիաների ու դրամաշնորհային ծրագրերի շրջանակներում իրականացվող ԱԱՀ-ով հարկվող գործարքների մասով առաջացած հարկային պարտավորությունների (ԱԱՀ-ի գծով պարտավորություններ, տույժեր և տուգանքներ) վերաբերյալ, գտնում ենք, որ կազմակերպությունների մոտ առաջացած հարկային պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:

	Ընդունված է
	Փոփոխությունը կատարված է:


	2.  ՀՀ պետական եկամուտների կոմիտե 03.03.2020  թիվ 01/3.1/9954-2020 գրություն
	Հաշվի առնելով վերոգրյալը` հայտնում ենք, որ ՊՈԱԿ-ների կողմից հաշվարկված ԱԱՀ-ի պարտավորությունների (այդ թվում` տույժերի և տուգանքների) չափի վերաբերյալ տեղեկատվություն տրամադրելու համար ՊՈԱԿ-ների կողմից համապատասխան հաշվետու ժամանակաշրջանների համար պետք է ներկայացվեն հարկային հաշվարկներ, այդ թվում` ճշտված: Ընդ որում, հարկային հաշվարկների ներկայացման մասով պետք է հաշվի առնվեն ՀՀ հարկային օրենսգրքի 53-րդ հոդվածի 10-րդ, 54-րդ հոդվածի 5-րդ մասերով սահմանված սահմանափակումները:
Ինչ վերաբերում է ՀՀ պետական բյուջեից տեղաբաշխվող սուբսիդիաների ու դրամաշնորհային ծրագրերի շրջանակներում հաշվարկվող ԱԱՀ-ի գումարների մասով տույժերի և տուգանքների գումարների հաշվարկմանը, հայտնում ենք, որ.
1) հարկի վճարումը սահմանված ժամկետներից ուշացնելու դեպքում ժամկետանց յուրաքանչյուր օրվա համար վճարվում է տույժ` 0.075 տոկոսի չափով ՀՀ հարկային օրենսգրքի 401-րդ հոդվածին համապատասխան,
2) ՀՀ հարկային օրենսգրքի 402-րդ հոդվածով սահմանված տուգանքը գանձվում է հարկ վճարողների կողմից հարկային մարմին ներկայացվող հարկային հաշվարկը օրենսգրքով սահմանված ժամկետից ուշ ներկայացվելու կամ չներկայացվելու դեպքում` այդ ժամկետին հաջորդող յուրաքանչյուր 15 լրացած օրվա համար (անկախ 15-րդ օրը ոչ աշխատանքային լինելու հանգամանքից)` հաշվարկված հարկի ընդհանուր գումարի 5 տոկոսի չափով: Այնինչ, ներկայացված տեղեկանքում նշված տուգանքի գումարները հաշվարկվել են նաև այն դեպքերում, երբ հաշվարկները սահմանված ժամկետում ներկայացվել են: 
Միաժամանակ, հաշվետու ժամանակաշրջանի համար հաշվարկները ներկայացված չլինելու կամ սահմանված կարգով հաշվարկված ԱԱՀ-ի գումարները սահմանված ժամկետում վճարված չլինելու դեպքերում յուրաքանչյուր օրվա դրությամբ հարկային պարտավորությունները ենթակա են վերահաշվարկման:
	
Ընդունված է:























	     
Փոփոխությունը կատարված է:























	3. ՀՀ արդարադատության նախարարություն 26.02.2020  թիվ 035/12474-20 գրություն
	1. Նախագծի նախաբանում «19-րդ հոդվածի 3-րդ կետի» բառերն անհրաժեշտ է փոխարինել «19-րդ հոդվածի 3-րդ մասի» բառերով՝ նկատի ունենալով «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի և «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները:
	Ընդունված է:

	Փոփոխությունը կատարված է:


	
	     2.Նախագծի 2-րդ կետում նախատեսվում է փոփոխություններ և լրացումներ կատարել «Հայաստանի Հանրապետության 2020 թվականի պետական բյուջեի մասին» օրենքում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ՝ համաձայն NN 2, 3, 4, 5, 6 և 7 հավելվածների: Այդ առումով հայտնում ենք, որ «Հայաստանի Հանրապետության 2020 թվականի պետական բյուջեի մասին» օրենքում /այսուհետ՝ Օրենք/ 2-րդ և 3-րդ հավելվածներով նախատեսվող փոփոխությունները կրկնում են նախագծի 1-ին կետի դրույթները, որտեղ նույնպես նախատեսվում է օրենքում կատարել փոփոխություններ 2-րդ և 3-րդ հավելվածների համաձայն: Ուստի նախագծի 2-րդ կետն անհրաժեշտ է խմբագրել՝ հանելով օրենքի վերաբերյալ դրույթները: 

	Ընդունված չէ:
	Փոփոխությունը կատարված է:

	2.  4.ՀՀ պետական եկամուտների կոմիտե 26.05.2020  թիվ 01/3.1/33243-2020 գրություն
	Ձեր 20.02.2020թ. N01/11.3/3825-20 գրությամբ կարծիքի ներկայացված որոշման նախագծի վերաբերյալ 27.02.2020թ. N01/3.1/9954-2020 գրությամբ հայտնել էինք, որ ՀՀ պետական բյուջեի շրջանակներում տեղաբաշխվող սուբսիդիաների ու դրամաշնորհային ծրագրերի շրջանակներում ՊՈԱԿ-ների կողմից իրականացված ԱԱՀ-ով հարկվող գործարքների մասով հաշվարկվող ԱԱՀ-ի գումարները պետք է արտացոլվեն ԱԱՀ վճարող համարվող ՊՈԱԿ-ների կողմից տվյալ հաշվետու ժամանակաշրջանի համար հարկային մարմին ներկայացվող ԱԱՀ-ի և ակցիզային հարկի միասնական հաշվարկներում: Ընդ որում, եթե ՊՈԱԿ-ների կողմից համապատասխան հաշվետու ժամանակաշրջանների համար ներկայացվել են հաշվարկներ, որում չեն արտացոլվել այդ ծրագրերի շրջանակներում իրականացված ԱԱՀ-ով հարկվող գործարքների մասով ԱԱՀ-ի գումարները, ապա այդ հաշվարկները սահմանված կարգով ենթակա են ճշտման: Իսկ որևէ հաշվետու ժամանակաշրջանի համար ԱԱՀ վճարող համարվող ՊՈԱԿ-ների կողմից հաշվարկներ ներկայացված չլինելու դեպքում տվյալ հաշվետու ժամանակաշրջանի համար դրանք ենթակա են ներկայացման: Միաժամանակ, հայտնել էինք, որ հարկային մարմնի կողմից կատարված նախնական հաշվարկներով առաջադրվում է միայն հաշվարկված ԱԱՀ-ի գումարը՝ առանց հաշվի առնելու այդ գործարքների մասով կատարված ձեռքբերումներին վերաբերող հաշվանցման ենթակա ԱԱՀ-ի գումարները և նախնական հաշվարկներով առաջադրված գումարները ևս ենթակա են փոփոխման:
      ՀՀ պետական բյուջեի շրջանակներում տեղաբաշխվող սուբսիդիաների ու դրամաշնորհային ծրագրերի շրջանակներում ՊՈԱԿ-ների կողմից իրականացված ԱԱՀ-ով հարկվող գործարքների մասով հաշվարկված ԱԱՀ-ի պարտավորությունների (այդ թվում` տույժերի և տուգանքների) չափի վերաբերյալ տեղեկատվություն տրամադրելու, հետևաբար` նախագծով առաջարկվող ՀՀ կրթության, գիտության, մշակույթի և սպորտի նախարարության ենթակա ՊՈԱԿ-ների նախորդ տարիների ԱԱՀ-ի գծով հարկային պարտավորությունների մարման ուղղվող ԱԱՀ-ի գումարի չափի որոշման համար ՊՈԱԿ-ների կողմից համապատասխան հաշվետու ժամանակաշրջանների համար պետք է ներկայացվեն հարկային հաշվարկներ, այդ թվում` ճշտված: 
Քանի որ համապատասխան հաշվետու ժամանակաշրջանների համար ՊՈԱԿ-ների կողմից ճշտված հարկային հաշվարկներ չեն ներկայացվել, հարկային մարմնի տեղեկատվական բազայում առկա ԱԱՀ-ի պարտավորությունների գծով տվյալները չեն համապատասխանում որոշման նախագծով նախատեսվող ԱԱՀ-ի պարտավորության գումարի չափին: 

	Ընդունված է:
	Փոփոխությունը կատարված է:





